
6. december 2021  

 

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara. 

 

Naalakkersuisunut apeqqut: 

1. Qasigiannguani talittarfiup allineqarnissaa pilersaarutingineqarpa? 

2. Qasigiannguani talittarfik aserfallannikuuvoq iluarsartuunneqarnissaa 
pilersaaruteqarfingineqarpa? 

3. Qasigiannguani talittarfik nakkaammat talittarfimmi ujaqqanik nakkaatitsisoqarnikuuvoq 
taliffingissallungu ajornarsisumik, ujarassuit piiarlugit taliffingineqaqqittalernissaa 
pilersaarutaava? 

4. Pilersaarutaappat qaqugu piviusunngussava? 

5. Aasianni talittarfiup iluarsaanneqarnissaa allineqarnissaaluunniit Naalakkersuisut 
pilersaarutingivaat? 

 (Inatsisartunut Ilaasortaq Kristian Jeremiassen, Inuit Ataqatigiit) 

 

Tunngavilersuut: 

Sullualuk siunissami aqqutingineqartalertussaavoq, umiarsuillu qaninnersiorlutik nunarput 
saneqquasalertussaassangaat ilimanaateqarpoq, tamannalu pissutigalugu siunissamut 
piareersalereertariaqarpugut.  

Taamaammat apeqqutingivara Qasigiannguani talittarfik allineqarniarnersoq? Imaatigut 
assartuussinerit siunissami annertuneruleriartuinnartussaapput aammalu erngup nukissiorfia 
qasigiannguit eqqaani suliarineqalerpat qasigiannguani talittarfik annerusoq 
pisariaqartinneqartussaalluni. 

Qasigiannguanilu talittarfik aamma aserfallannikuuvoq, talittarfillu avannaanut pilersuinermut 
qitiuvoq mikivallaalerlunilu aserfallappallaalerpoq, taamaammat ajornerusumik pisoqannginnarani 
Qasigiannguani talittarfik iluarsartuunneqassanersoq Naalakkersuisunut apeqqutinginiarpara. 

 

Ukiualuit matuma siorna talittarfik nakkaappoq talittarfillu manikkunnaarluni pinikuuvoq 
siornatigut taamaannikuunani, talittarfiup ilaata nakkaannerani taliffiusartoq ataaseq ujarassuarnik 
nakkaatisivingineqarnikuuvoq tulaffiujunnaarluni angallat tuttussaammat ujarassuarnut 
nakkaatinneqarnikunut, taamaammat apeqqutinginiarpara ujarassuit nakkaatinneqarnikut qaqugu 
piiarneqarniarpat? 

Taamatullu Aasiaat talittarfeqarfiuvoq, talittarfiup allineqarnissaa imaluunniit iluarsaanneqarnissaa 
pilersaaruteqarfingineqarpa? 

Neriuppunga apeqqutikka ullut suliffiusut qulit qaangiutsinnangit akineqassasut. 


